Nafarroako Parlamentuko Mahaiak, 2016ko apirilaren 11n egindako bilkuran, Eledunen Batzarrari entzun ondoren, erabaki hau hartu zuen, besteak beste:

1. Izapidetzeko onartzea Alberto Catalán Higueras jaunak aurkeztutako galdera, Nafarroako Hezkuntza Bereziko Baliabideen Zentroko 29 lanpostu merezimendu-lehiaketa bidez betetzeko deialdiari buruzkoa.

2. Nafarroako Parlamentuko Aldizkari Ofizialean argitara dadin agintzea.

3. Nafarroako Gobernuari igortzea, Legebiltzarreko Erregelamenduko 194. artikuluak agindutakoari jarraikiz, idatzizko erantzuna bidal dezan.

GALDERAREN TESTUA

Unión del Pueblo Navarro (UPN) parlamentu-taldeko eta Nafarroako Gorteetako kide Alberto Catalán Higueras jaunak, Legebiltzarreko Erregelamenduaren 188. artikuluan eta hurrengoetan ezarritakoaren babesean, honako galdera hau aurkezten du, idatziz erantzun dakion: 

Nafarroako Aldizkari Ofizialaren bidez ikasi dugu Nafarroako Hezkuntza Bereziko Baliabideen Zentroko 29 lanpostu merezimendu-lehiaketa bidez betetzeko deialdia egin dela. Horietako 11tan, euskaraz jakitea eskatzen da. 

Eskakizun hori, ulergaitza bada ere, zentroko zuzendariari ere ezartzen zaio. Gure ustez, hori ez da Nafarroako hezkuntza-sistemaren errealitatearen araberako eskakizun bat, eta, batez ere, diskriminazio bat dakar profesional bikainak izan daitezkeen eta Nafarroaren errealitate soziolinguistikoarengatik hizkuntza hori ez dakiten pertsonentzat. 

Hori dela-eta, Hezkuntza Departamentuari honako hau galdetzen diogu: 

– Zer dela-eta egin da deialdi hori? 

– Zergatik exijitzen da euskaraz jakitea Hezkuntza Bereziko Baliabideen Zentroko zuzendaria izateko? 

– Zergatik exijitzen da euskaraz jakitea 11 lanpostutan? 

